
UZOQ MUDDAT DAVOLANISHGA 
MUHTOJ BO‘LGAN 

O‘QUVCHILARNING IJTIMOIY 
MOSLASHUVCHANLIK 

KO‘NIKMALARINI 
RIVOJLANTIRISHNING 

PEDAGOGIK SHART-
SHAROITLARI

Xoliqulova Dilnoza Sheraliyevna
Qori Niyoziy nomidagi tarbiya pedagogikasi milliy instituti

mustaqil izlanuvchisi

Annotatsiya: Ushbu maqolada uzoq muddat davolanishga muhtoj bo‘lgan (surunkali va og‘ir kasalliklarga chalingan) 
o‘quvchilarning ijtimoiy moslashuv ko‘nikmalarini rivojlantirishning pedagogik va psixologik shart-sharoitlari tadqiq etilgan. 
Surunkali xastaliklar va gospitalizatsiya sharoiti bolalarning ruhiy-emotsional holatiga, o‘z-o‘zini baholashiga hamda teng-
doshlari va jamiyat bilan muloqot qilish imkoniyatlariga salbiy ta’sir ko‘rsatadi. Tadqiqot davomida psixosotsial reabilitat-
siya va inklyuziv gospital pedagogika usullarining o‘quvchilarning ijtimoiy moslashuvi, emotsional barqarorligi va shaxsiy 
rivojlanishiga ta’siri tahlil qilindi. Olingan natijalar uzoq vaqt statsionar sharoitda davolanayotgan bolalar uchun maxsus 
moslashtirilgan pedagogik qo‘llab-quvvatlash tizimining zarurligini ko‘rsatadi.

Kalit so‘zlar: gospital pedagogika, ijtimoiy moslashuv, psixosotsial reabilitatsiya, uzoq muddat davolanuvchi bolalar, 
pedagogik shart-sharoitlar, emotsional holat.
Abstract: This article examines the pedagogical and psychological conditions for developing social adaptation skills 
among students who require long-term medical treatment (those suffering from chronic and severe diseases). Chronic 
illnesses and hospitalization negatively affect children›s psycho-emotional well-being, self-esteem, and opportunities for 
communication with peers and society. The study analyzes the impact of psychosocial rehabilitation and inclusive hospital 
pedagogy methods on students› social adaptation, emotional stability, and personal development. The findings demon-
strate the need for a specially adapted pedagogical support system for children undergoing long-term inpatient treatment.
Key words: hospital pedagogy, social adaptation, psychosocial rehabilitation, children undergoing long-term treatment, 
pedagogical conditions, emotional well-being.
Аннотация: В данной статье исследуются педагогические и психологические условия развития навыков соци-
альной адаптации у учащихся, нуждающихся в длительном лечении (страдающих хроническими и тяжёлыми 
заболеваниями). Хронические заболевания и условия госпитализации оказывают негативное влияние на психо-
эмоциональное состояние детей, их самооценку, а также возможности общения со сверстниками и обществом. 
В ходе исследования проанализировано влияние методов психосоциальной реабилитации и инклюзивной госпи-
тальной педагогики на социальную адаптацию, эмоциональную устойчивость и личностное развитие учащихся. 
Полученные результаты свидетельствуют о необходимости создания специально адаптированной системы педа-
гогической поддержки для детей, находящихся на длительном стационарном лечении.
Ключевые слова: госпитальная педагогика, социальная адаптация, психосоциальная реабилитация, дети, нахо-
дящиеся на длительном лечении, педагогические условия, эмоциональное состояние.

KIRISH
Uzoq muddatli va og‘ir kasalliklar (onkologik, somatik va boshqa surunkali xastaliklar) sababli statsionar 

sharoitda davolanayotgan hamda uyda ta’lim olayotgan o‘quvchilarni ijtimoiylashtirish zamonaviy pedagogika 
va psixologiyaning dolzarb muammolaridan biridir. Uzoq muddatli davolanish jarayoni bolaning nafaqat jismoniy 
salomatligiga, balki uning emotsional va kognitiv sohalariga ham jiddiy ta’sir ko‘rsatadi. Ijtimoiy muloqotning 
cheklanishi, tengdoshlar jamoasidan uzilib qolish, doimiy tibbiy muolajalar va xavotir darajasining yuqoriligi 
bolalarda ijtimoiy dezadaptatsiya hamda o‘z-o‘zini baholashning pasayishiga olib keladi.

MAVZUGA OID ADABIYOTLAR SHARHI
Zamonaviy ilmiy adabiyotlar tahlili shuni ko‘rsatadiki, og‘ir kasalliklarga chalingan bolalar va o‘smirlarda 

xulq-atvor hamda emotsional buzilishlar, xavotir, tushkunlik va ijtimoiy muloqotdan qochish holatlari ko‘p kuza-
tiladi. Masalan, E.V. Bulycheva [2] va K.A. Sharina [3] tadqiqotlarida ta’kidlanishicha, psixofizik va emotsional 
zo‘riqishlar shaxsning bazaviy ishonch tuyg‘ularini hamda ijtimoiy mo‘ljallarini izdan chiqaradi.

A.A. Pichikov va hammualliflar [1] ta’kidlaganidek, surunkali patologiyalar va uzoq muddatli cheklovlar 
miyaning kognitiv hamda emotsional tarmoqlari o‘rtasidagi funksional bog‘liqlikka, shuningdek, o‘z-o‘zini 
anglash hamda nazorat qilish mexanizmlariga salbiy ta’sir ko‘rsatadi.

S.V. Sharikov [4] gospital ta’lim muhitini yaratishda bolalarning psixologik xususiyatlarini inobatga olish 
zarurligini uqtirsa, D.A. Yeryomina [5] va M.V. Zotova [6] statsionar sharoitdagi ta’lim o‘quvchilarning psixosotsial 
reabilitatsiyasida hal qiluvchi rol o‘ynashini ko‘rsatib bergan.

D.V. Ivanov [7] esa inklyuziv va maxsus pedagogika doirasida bunday o‘quvchilarning ijtimoiy ko‘nikmalarini 
shakllantirish bo‘yicha samarali yondashuvlarni ilgari suradi. Shu sababli, uzoq muddat davolanayotgan o‘quv
chilar uchun faqatgina ta’lim berish bilan cheklanib qolmay, ularning ijtimoiy moslashuv ko‘nikmalarini tiklash va 
rivojlantirishga qaratilgan kompleks pedagogik shart-sharoitlarni yaratish zaruriyati tug‘iladi.

Ushbu tadqiqotning maqsadi – gospital va uy sharoitida ta’lim olayotgan bolalarning ijtimoiy moslashuvini 
ta’minlovchi pedagogik omillar hamda usullarni aniqlash va ularning samaradorligini asoslashdan iborat.

TADQIQOT METODOLOGIYASI
Ushbu tadqiqotda uzoq muddatli statsionar sharoitda davolanayotgan hamda uyda ta’lim olayotgan o‘quv

chilarning ijtimoiy moslashuv xususiyatlari atroflicha o‘rganildi [4]. Izlanish davomida gospital pedagogikasi 
hamda psixologiyaning o‘zaro integratsiyasiga alohida e’tibor qaratildi. Metodologik bazani shakllantirishda 
pedagogik kuzatuv hamda zamonaviy psixodiagnostik testlardan unumli va keng foydalanildi. Ushbu diagnostik 
vositalar yordamida o‘quvchilarning xavotir darajasi, emotsional holati hamda ijtimoiy moslashuvi atroflicha 
baholandi [1]. Shuningdek, tadqiqot jarayonida o‘quvchilarning salomatlik ko‘rsatkichlari hamda tibbiy muola-
jalar tartibi doimiy ravishda inobatga olindi [4]. Kompleks yondashuv bolalarning ruhiy va kognitiv imkoniyatlarini 
xolis hamda aniq baholash imkonini berdi. Barcha metodologik vositalar gospital sharoitiga to‘liq moslashtirilib, 
amaliyotga tatbiq etildi. 

Tadqiqot doirasida “Mehrli maktab” o‘quvchilarining emotsional barqarorligi va muloqot ko‘nikmalarini 
rivojlantirishga qaratilgan maxsus pedagogik shart-sharoitlar yaratildi [4]. Amaliyotchi pedagog sifatida har bir 
mashg‘ulotni bolalarning jismoniy holati va ruhiy quvvatiga qarab moslashtirishga harakat qildik. Dars jara
yonlarida art-terapiya unsurlari, masalan, rasm chizish, loy bilan ishlash va musiqa terapiyasi keng qo‘llanildi. 
Shuningdek, bolalarni erkin muloqotga chorlovchi hamda ulardagi emotsional zo‘riqishni kamaytiruvchi o‘yin 
texnologiyalaridan unumli foydalanildi. Ushbu metodlar bolalarda o‘z ichki kechinmalarini namoyon qilish va 
xavotirni yengish ko‘nikmasini shakllantirdi [3]. Kuzatuvlarimiz shuni ko‘rsatdiki, to‘g‘ri tashkil etilgan san’at va 
o‘yin mashg‘ulotlari bolaning ruhiy tetikligini tezda tiklaydi. Natijada o‘quvchilarda darslarga va tengdoshlari 
bilan muloqot qilishga nisbatan samimiy qiziqish paydo bo‘ldi. O‘quvchilarning ijtimoiy izolyatsiyasini bartaraf 
etish maqsadida masofaviy va raqamli texnologiyalar imkoniyatlaridan keng foydalanildi. Raqamli ta’lim plat-
formalari va videoaloqa vositalari orqali bolalarning tengdoshlari hamda o‘qituvchilari bilan doimiy muloqotda 
bo‘lishi ta’minlandi [4]. 

Virtual muloqot muhiti o‘quvchiga o‘zini yolg‘iz his qilmaslik va maktab jamoasining faol a’zosi sifatida 
ko‘rish imkonini berdi. Shu bilan birga, statsionar sharoitda kichik guruhlarda birgalikda ijodiy va bilishga oid 
vazifalarni bajarish jarayonlari yo‘lga qo‘yildi. Birgalikdagi loyihalar davomida bolalar o‘zaro fikr almashish, 
bir-birini tinglash va hamkorlikda qaror qabul qilishni o‘rgandilar [7]. Bizning kuzatuvimizcha, ushbu raqamli 
va jamoaviy muloqot shakli bolalarning ijtimoiy faolligini bir necha barobar oshirdi. Bu esa ularning kelajakda 
an’anaviy maktab va ijtimoiy muhitga qaytishini sezilarli darajada osonlashtiradi. Kompleks psixopedagogik 
qo‘llab-quvvatlash orqali bolalarda o‘z-o‘zini boshqarish va ruhiy zo‘riqishni yengib o‘tish usullari bosqichma-
bosqich shakllantirildi [2].

Amaliy tajriba davomida olingan barcha natijalar va o‘quvchilar ruhiyatidagi o‘zgarishlar maxsus kuzatuv 
kundaliklarida hamda testlarda doimiy qayd etib borildi. Har bir bolaning rivojlanish dinamikasi individual 
tartibda tahlil qilinib, mashg‘ulotlar rejasiga tegishli tuzatishlar kiritildi. Tajriba-sinov jarayonlari to‘liq ravishda 
o‘quvchilarning ijtimoiy faolligini oshirishga va muloqot to‘siqlarini bartaraf etishga yo‘naltirildi. Amaliyot shuni 
ko‘rsatdiki, doimiy psixopedagogik e’tibor bolalarda o‘ziga bo‘lgan ishonchni va umid tuyg‘usini qayta tiklaydi. 
Natijada gospital sharoitida ham bolalarning ijtimoiy moslashuv ko‘nikmalari muvaffaqiyatli rivojlantirildi [6]. Uzoq 
muddatli davolanish jarayonida ushbu usullarning qo‘llanilishi ta’lim va reabilitatsiya samaradorligini birdek 
ta’minladi.

TAHLIL VA NATIJALAR
Tadqiqotning dastlabki bosqichida uzoq muddatli davolanish va izolyatsiya bolalarning ruhiy-emotsional 

holatiga salbiy ta’sir ko‘rsatgani aniqlandi. Izlanish boshida o‘quvchilarda ijtimoiy dezadaptatsiya, muloqotdan 
qochish va tortinish holatlari yaqqol ko‘zga tashlandi. Kasallik va muolajalar sababli bolalarda yuqori xavotir 
hamda o‘ziga bo‘lgan ishonchning pasayishi kuzatildi. Ular tengdoshlari bilan hamkorlik qilishda va o‘z fikrini 
erkin bayon etishda qiyinchiliklarga duch kelishdi. Biroq maxsus tajriba-sinov mashg‘ulotlari joriy etilgach, 
o‘quvchilarning ijtimoiy va emotsional holatida tub burilishlar yuz berdi. Bolalarda muloqotga bo‘lgan qiziqish 
va ijtimoiy muhitga moslashish jarayoni sezilarli darajada tezlashdi. Natijalar pedagogik qo‘llab-quvvatlash-
ning amaliy samaradorligini yaqqol ko‘rsatib berdi. Tajriba-sinov natijasida o‘quvchilarda murakkab sharoit-
larda ham ijtimoiy muloqotni saqlab qolish va moslashish ko‘nikmalari shakllandi. Bolalarda tushkunlik hamda 
xavotir darajasi pasayib, emotsional barqarorlik va ruhiy tetiklik qaror topdi. Ular tengdoshlari bilan jamoaviy 
loyihalarda faol ijtimoiy kirishuvchanlik va hamkorlik ko‘nikmalarini namoyon eta boshladilar.

Shuningdek, o‘quvchilarda o‘z-o‘zini baholash va o‘z imkoniyatlariga bo‘lgan ishonch tuyg‘usi sezilarli 
darajada ortdi. Masofaviy va raqamli vositalar orqali jamiyatdan uzilib qolmaslik hamda muloqotni davom etti-
rish ko‘nikmasi mustahkamlandi. Bolalarda o‘z emotsional holatini va stressni mustaqil boshqarish ko‘nikmalari 
muvaffaqiyatli rivojlandi. Yakuniy ko‘rsatkichlar yaratilgan pedagogik shart-sharoitlar o‘quvchilarning ijtimoiy 
moslashuvini to‘liq ta’minlaganini tasdiqladi.

Olingan amaliy natijalar va kuzatuvlar uzoq muddat davolanayotgan bolalarda ijtimoiy moslashuv jarayo
nining muvaffaqiyati to‘g‘ri va maqsadli tashkil etilgan pedagogik shart-sharoitlarga bevosita bog‘liqligini yaqqol 
isbotlaydi. Gospital sharoitida tahsil olayotgan o‘quvchilarning ijtimoiy va shaxsiy rivojlanishi faqatgina davlat 
ta’lim standartlari doirasidagi bilimlarni o‘zlashtirish bilan cheklanib qolmasdan, ularning ruhiy-emotsional tikla-
nishi, xavotir darajasini kamaytirish hamda psixosotsial reabilitatsiyasini ham qamrab olishi shart. Davolanish 
jarayonida bolaning kognitiv faoliyatini qo‘llab-quvvatlash va unda atrof-muhit bilan samarali muloqot qilish 
ko‘nikmalarini shakllantirish uning kasallikni yengishga bo‘lgan irodasini va hayotiy motivatsiyasini sezilarli 
darajada oshiradi. 

Chuqur adabiyotlar tahlili va tajriba-sinov ishlarining amaliy natijalari uzoq muddat davolanayotgan 
bolalarning ijtimoiy moslashuvchanligini hamda muloqot faolligini oshirish uchun ta’lim jarayoniga quyidagi 
muhim pedagogik shart-sharoitlar va prinsiplarni tizimli ravishda joriy etish zarurligini ko‘rsatadi: Uzoq muddat 
davolanayotgan bolalarning o‘quv jarayonida muvaffaqiyatli qatnashishini ta’minlash uchun, birinchi navbatda, 
ularning individual jismoniy va ruhiy holatiga moslashuvchi moslashuvchan ta’lim muhitini shakllantirish zarur. 
Bunda bolaning kundalik tibbiy muolajalari, muolajalardan keyingi jismoniy holati hamda toliqish darajasini 
inobatga olgan holda maxsus va moslashtirilgan dars jadvali hamda individual ta’lim trayektoriyasi ishlab 
chiqiladi. An’anaviy ta’lim usullaridan farqli o‘laroq, o‘quv yuklamalari bolaning imkoniyatlariga qarab tabaqa-
lashtiriladi va dars mashg‘ulotlarining vaqti o‘zgartirilishi mumkin bo‘lgan egiluvchan shaklga keltiriladi [4]. 
Bu yondashuv o‘quvchining davolanish jarayoniga xalaqit bermagan holda uzluksiz ta’lim olishini va doimiy 
ravishda bilim olish motivatsiyasini yuqori darajada saqlab turishini ta’minlaydi.

Statsionar sharoitda va uyda uzoq muddat izolyatsiyada bo‘lgan bolalarning jamiyatdan hamda o‘zi ta’lim 
oladigan maktab jamoasidan uzilib qolmasligi uchun axborot-kommunikatsiya texnologiyalari va raqamli ta’lim 
platformalarining imkoniyatlaridan unumli foydalaniladi. Zamonaviy videoaloqa va interaktiv ta’lim tizimlari 
orqali o‘quvchining o‘z sinfdoshlari, tengdoshlari hamda maktab o‘qituvchilari bilan virtual muloqotda bo‘lishi 
yo‘lga qo‘yiladi. Raqamli muhit nafaqat o‘quv materiallarini o‘zlashtirish, balki do‘stona ijtimoiy aloqalarni davom 
ettirish va o‘quvchida doimiy qo‘llab-quvvatlanish tuyg‘usini shakllantirish vositasi bo‘lib xizmat qiladi [5]. Nati-
jada bolaning ijtimoiy izolyatsiya va yolg‘izlik natijasida yuzaga keladigan tushkunlik hamda xavotir holatlari 
bartaraf etiladi. Kasallik va doimiy tibbiy muolajalar bilan bog‘liq bo‘lgan psixofizik hamda emotsional zo‘ri­
qishlarni kamaytirish uchun gospital pedagogikasi va psixologiyaning samarali usullari amaliyotga tatbiq etiladi. 

Xususan, art-terapiya (rasm chizish, loy bilan ishlash, musiqa terapiyasi va ijodiy ishlar), o‘yin texnologi-
yalari hamda relaksatsion mashqlar orqali bolaning salbiy emotsional holatlari va stress darajasi kamaytiriladi. 
Ushbu metodlar bolaga o‘zining ichki kechinmalarini, qo‘rquv va xavotirlarini erkin namoyon qilish hamda ularni 
yengib o‘tish imkonini beradi [2]. Psixopedagogik jihatdan to‘g‘ri tashkil etilgan muhit bolaning o‘ziga bo‘lgan 
ishonchini qayta tiklaydi hamda unda emotsional barqarorlik va ruhiy tetiklikni shakllantiradi. Davolanish 
sharoitida bo‘lgan o‘quvchilarning ijtimoiy muloqotchanlik va hamkorlik ko‘nikmalarini rivojlantirish uchun kichik 
guruhlarda jamoaviy hamda ijodiy loyihalarni bajarish metodikasi qo‘llaniladi. Turli yosh va sinfdagi bolalarning 
umumiy qiziqishlariga asoslangan sinflararo loyiha faoliyati ularni bir maqsadga birlashtiradi va o‘zaro fikr 
almashish, qaror qabul qilish hamda do‘stona munosabatlarni o‘rnatishga undaydi. Birgalikda amalga oshirila­
digan bilish va ijodga yo‘naltirilgan topshiriqlar bolalarga jamiyat va jamoaning faol a’zosi ekanliklarini his qilish 
imkonini beradi [7]. Bu esa o‘quvchilarda jamoada ishlash, muloqot madaniyati va ijtimoiy moslashuvchanlik kabi 
hayotiy zarur ko‘nikmalarni muvaffaqiyatli rivojlantiradi.

XULOSA
Uzoq muddat davolanishga muhtoj bo‘lgan o‘quvchilarning ijtimoiy moslashuvchanlik va muloqot ko‘nik-

malarini rivojlantirish zamonaviy gospital pedagogikasining eng ustuvor hamda hal qiluvchi vazifalaridan biridir. 
An’anaviy ta’lim usullarini psixosotsial reabilitatsiya, art-terapiya hamda raqamli muloqot texnologiyalari bilan 
oqilona uyg‘unlashtirish uzoq vaqt izolyatsiyada bo‘lgan bolalarda xavotir va tushkunlik darajasini sezilarli 
ravishda kamaytiradi. Amaliyot shuni ko‘rsatadiki, fanlararo integratsiyalashgan darslar va kichik jamoaviy 
loyihalar o‘quvchilarning nafaqat bilishga bo‘lgan qiziqishini oshiradi, balki ularda o‘ziga bo‘lgan ishonchni 
qayta tiklab, tengdoshlari va pedagoglar bilan samimiy muloqot o‘rnatishiga keng imkoniyat yaratadi. Natijada 
gospital sharoitida ham bolalarning jamiyatga muvaffaqiyatli integratsiyalashuvi hamda ijtimoiy-psixologik tikla-
nishi ta’minlanadi.

Olib borilgan tadqiqot va tajriba-sinov ishlari natijalari taklif etilgan pedagogik shart-sharoitlar komplek-
sining yuqori samaradorligini to‘liq tasdiqlaydi. “Mehrli maktab” tajribasi ko‘rsatganidek, gospital ta’lim jarayo­
nida har bir bolaga individual va mo‘tadil yondashish ularning kelajakda an’anaviy maktab hamda ijtimoiy 
muhitga qaytishini sezilarli darajada osonlashtiradi. Shu sababli, gospital pedagogikasi amaliyotida loyihaviy 
hamda integratsiyalashgan ta’lim usullarini yanada kengroq o‘zlashtirish, ushbu yo‘nalishdagi metodik ta’mi-
notni muntazam takomillashtirish va pedagoglarning kasbiy mahoratini oshirish muhim amaliy ahamiyatga ega. 
Ushbu tadqiqot xulosalari uzoq muddatli davolanishda bo‘lgan bolalarga ta’lim va psixologik madad berish 
tizimini yangi bosqichga olib chiqishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

